ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Իրավական ակտի ընդունման անհրաժեշտությունը.
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) ընդունումը պայմանավորված է «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» N 1332-Ն որոշման (այսուհետ նաև՝ Հակակոռուպցիոն ռազմավարություն) միջոցառումների ծրագրի 2-րդ կետի կարգավորումներով: 
Ընթացիկ իրավիճակը և խնդիրները.
[bookmark: _GoBack]Հայաստանի Հանրապետության կառավարության 2019 թվականի հոկտեմբերի 3-ի «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» N 1332-Ն որոշմամբ նախատեսվում է կոռուպցիոն հանցագործությունների բացահայտման, քննության գործառույթներով օժտված և անկախության բավարար երաշխիքներ ունեցող հակակոռուպցիոն իրավապահ մարմնի՝ Հակակոռուպցիոն կոմիտեի ստեղծում: Ռազմավարությամբ կարևորվում է Հակակոռուպցիոն կոմիտեին առանձին տարածքների տրամադրման և ըստ այդմ, անհրաժեշտ չափանիշներին համապատասխան շենքի կառուցումը։ Միևնույն ժամանակ նախատեսվում է, որ Հակակոռուպցիոն կոմիտեն պետք է ձևավորվի 2021 թվականի ընթացքում։ 
Այս համատեքստում հարկ է նշել, որ Կառավարության 2020 թվականի  մարտի 19-ի N  348-Ա որոշման համաձայն՝ Երևան քաղաքի համայնքային սեփականություն հանդիսացող՝ Սիլիկյան թաղամաս 12-րդ փողոց N 86 հասցեում 15 հեկտար մակերեսով հողատարածքը (այսուհետ՝ հողատարածք) սեփականության իրավունքով փոխանցվել է Հայաստանի Հանրապետությանը և ամրացվել է Հայաստանի Հանրապետության արդարադատության նախարարությանը։ Կառավարության 2020 թվականի օգոստոսի 6-ի N 1313-Ն որոշման համաձայն Քաղաքաշինության կոմիտեին հատկացվել են ֆինանսական միջոցներ արդարադատության նախարարության կարիքների համար՝ վերոնշյալ հասցեում Հակակոռուպցիոն կոմիտեի շենքի կառուցման նախագծանախահաշվային փաստաթղթերի ձեռքբերման նպատակով: 
Քաղաքաշինության կոմիտեի կողմից 2020 թվականի հոկտեմբերի 10-ին բաց մրցույթ գնման ընթացակարգով կազմակերպվել է N ՀՀՔԿ-ԲՄԽԾՁԲ-20/2 ծածկագրով գնման գործընթաց, որի շրջանակներում հաղթող ճանաչված «Նորաշեն» ՆՏ ԱԿ ընկերության հետ (այսուհետ` Նախագծող կազմակերպություն) 2020 թվականի դեկտեմբերի 16-ին կնքվել է պետական գնման պայմանագիր՝ 48 000 000 ՀՀ դրամ արժեքով:
Միևնույն ժամանակ, 2021 թվականի մարտի 24-ին Ազգային ժողովի կողմից ընդունվել է «Հակակոռուպցիոն կոմիտեի մասին» օրենքը (այսուհետ՝ Օրենք), որով սահմանվել է Կոմիտեի լիազորությունների և իրավասությունների շրջանակը, կառուցվածքը և այլն:  
Պայմանագրի կնքումից հետո, Օրենքով նախատեսված կարգավորումներին համահունչ, ներկայացվել է նախատեսվող շենքի նոր տեխնիկական առաջադրանք, որտեղ հակակոռուպցիոն կոմիտեի կառուցվածքային փոփոխություններով պայմանավորված՝ անհրաժեշտություն է առաջացել նախատեսել լրացուցիչ աշխատասենյակներ և այլ անհրաժեշտ ենթակառուցվածքներ: Նշված առաջարկությունների հիման վրա պահանջվող ծավալահատակագծային ցուցանիշը 5000 քմ-ի փոխարեն կազմել է շուրջ 7000 քմ, ինչն էականորեն տարբերվում է պայմանագրի տեխնիկական առաջադրանք-բնութագրից: Սրանով պայմանավորված առաջացել է անհրաժեշտություն Քաղաքաշինության կոմիտեին հատկացնել լրացուցիչ միջոցներ վերոգրյալ պայմանագրով սահմանված աշխատանքները իրականացնելու համար: Բացի այդ, առաջացել է Նախագծող կազմակերպության հետ կնքված պայմանագրում որոշակի փոփոխություններ կատարելու անհրաժեշտություն: Մասնավորապես, հաշվի առնելով այն հանգամանքը, որ  վերոնշյալ տեխնիկական փոփոխությունների արդյունքում նաև առաջացել է լրացուցիչ աշխատանքների իրականացման անհրաժեշտություն, անհրաժեշտ է պայմանագրով ամրագրված ժամկետները երկարաձգել և Նախագծող կազմակերպությանը հատկացնել լրացուցիչ ֆինանսական միջոցներ: Վերոգրյալը պայմանավորված է Նախագծող կազմակերպությունից ՀՀ քաղաքաշինության կոմիտե ուղարկված գրությամբ, որով վերջինս խնդրել է ավելացնել նախագծման  անհրաժեշտ ֆինանսական միջոցները 1 քառ.մ-ի դիմաց 9 600 ՀՀ դրամի չափով /ըստ 5 000 քառ.մ-ի նախագծման 48 միլիոն ՀՀ դրամ պայմանագրային արժեքի/: Ներկայացված հաշվարկային գումարը կազմել է  13 440 000 ՀՀ դրամ: Արդյունքում առաջարկվել է ավելացման համար ներկայացնել 13 000 000 ՀՀ դրամ:


Առաջարկվող կարգավորման բնույթը.
Վերոգրյալով պայմանավորված՝ Նախագծով առաջարկվում է Քաղաքաշինության կոմիտեին հատկացնել լրացուցիչ ֆինանսական միջոցներ, և «Նորաշեն» ՆՏ ԱԿ ընկերության հետ 2020 թվականի դեկտեմբերի 16-ին կնքված պայմանագրում կատարել համապատասխան փոփոխություններ: Մասնավորապես, առաջարկվում է N ՀՀՔԿ-ԲՄԽԾՁԲ-20/2 պայմանագրում փոփոխել աշխատանքների տեխնիկական բնութագիրը, պայմանագրի գինը և աշխատանքների ժամկետը: 
Նախագծով նախատեսված վերաբաշխման արդյունքում ՀՀ պետական բյուջեի հաշվին ֆինանսական միջոցների վերականգնման, ինչպես նաև լրացուցիչ ֆինանսկան միջոցների անհրաժեշտության չի առաջանա։

Նախագծի մշակման գործընթացում ներգրավված ինստիտուտները և անձինք.
Որոշման նախագիծը մշակվել է Հայաստանի Հանրապետության արդարադատության նախարարության կողմից:
Ակնկալվող արդյունքը

Նախագծի ընդունման արդյունքում կապահովվի Հակակոռուպցիոն կոմիտեի շենքի կառուցման աշխատանքների համար անհրաժեշտ միջոցառումների իրականացումը, որից հետո հնարավոր կլինի 2021 թվականին ապահովել Հակակոռուպցիոն կոմիտեի գործունեությունը:
	Նախագծում առաջարկվող կարգավորումների հրատապությունը պայմանավորված է 2021 թվականին ստեղծվելիք Հակակոռուպցիոն կոմիտեի և դատարանի գործունեության համար անհրաժեշտ շենքային պայմանների ապահովմամբ:
1

